
з студзеня 2007 г. 

Магілёўскі Зорнік: 
“Глядзіце ў неба! 

І памятайце  
пра зорны шлях  

  нашых 
продкаў!” 

 траўня 2007 г. адбылася падзея,  якую доўга чакалі:   сабралася нарада рэдак- 

 тараў  і  выдаўцоў недзяржаўных выданняў.   З  усіх рэгіёнаў Магілёўшчыны 

з’ехаліся людзі, для якіх вольнае слова -- не пусты гук. Яны пільна ўглядаюц- 

ца ў наша жыццё і 

распавядаюць лю- 

дзям пра тое,  што 

бачаць.  Няхай гэ-

та  атрымліваецца 

не на сталым пра- 

фесійным узроўні, 

але ўсе стылістыч- 

ныя  ці   іншыя  хі- 

бы  перакрываюц-

ца праўдзівасцю  і 

шчырасцю. А гэта 

галоўнае. 

     Адзін з аргані- 

затараў  сустрэчы  Рыгор Кастусёў  падкрэсліў,  што  

надышоў  час  друкаванага  слова,  не абмежаванага 

нейкімі  штучнымі ідэялагічнымі забабонамі.  У нас 

ідэялогія адна -- вольная і незалежная Беларусь.  І ў 

грамадстве  маецца  вялікая  патрэба  да  праўдзівай 

інфармацыі. 

     Вопытнейшы  беларускі  журналіст Генадзь Суд-

нік  звярнуў  увагу прысутных на тое,  што прафесіі 

журналіста  трэба  вучыцца  кожны  дзень. Не  бяда, 

што ў  большасці  прысутных  няма адпаведнай аду- 

кацыі.  Галоўнае  --  каб было  імкненне  да вышынь 

гэтай  цікавай прафесіі.  А  калі  спатрэбіцца  прафе-

сійная дапамога  --  яна будзе хуткай і своечасовай. 

     Дарэчы, слухаць Судніка -- што гартаць энцыкла- 

педыю  нашага  жыцця.  Менавіта  мне  было вельмі 

цікава пачуць успамін з тых часоў,  калі  Дзяржкамітэт БССР  па  тэлебачанню і ра- 

дыёвяшчанню ўзначальваў вядомы беларускі паэт Генадзь Бураўкін, які патрабаваў 

ад падначаленых  як мага больш выкарыстоўваць  у  сваёй працы беларускую мову.  

І калі,  напрыклад,  трэба было ўзяць на вуліцы інтэрв’ю,  то патрабаванне было та- 

кое:  першае пытанне  павінна быць  на  беларускай  мове.  Бо пачуўшы гэта,  людзі 

будуць імкнуцца адказваць па-беларуску.   І  гэта ўжо не дробязь. 

     Рэдактар абласной недзяржаўнай газеты  “Выбар”  Эдуард Брокараў  прапанаваў 

рабіць гэту газету агульнымі намаганнямі,  каб  выбар  чытачоў быў менавіта за на- 

шым “Выбарам”.  Грамада сустрэла прапанову станоўча.  Будзем спадзявацца,  што 

энергічны  і  “маторны”  Брокараў абавязкова даб’ецца свайго. 

     Трэба ісці да людзей. Людзі чакаюць нас. 

                                                                                                             Мікола ЯЦКОЎ.  
                                                                                                               Фотаздымкі аўтара. 

        Мы выйшлі шчыльнымі радамі... 

  Аповед Генадзя Судніка. 

 Генадзь СУДНІК, Таццяна МЕЛЬНІЧУК,  

  Уладзімір ДЗЮБА і Андрэй БАСТУНЕЦ. 

 

е  кожны дзень даводзіцца бываць на паседжанні рэдакцыйнай калегіі.  А тут пабы- 
ваў:  9 чэрвеня 2007 года ў “чкалаўскім” офісе  з’явілася кіраўніцтва часопіса “Аба- 
жур”  --  друкаванага  органа Беларускай асацыяцыі журналістаў.   І  пачалася сап- 
раўдная праца.  Генадзь Суднік, на правах гаспадара, прадставіў прысутным  ( якіх 

назбіралася  каля трыццаці чалавек )  гасцей  --  намесніка  старшыні БАЖа  
Андрэя Бастунца,  рэдактара  “Абажура”  Уладзіміра  Дзюбу  і  намесніка рэ-  
дактара гэтага часопіса Таццяну Мельнічук. 
     Спачатку нешта казаў Бастунец, але гэта былі нейкія дзяжурныя фразы, 
якія не паклаліся на памяць. Нашмат цікавей  зрабілася,  калі  Андрэй узяў   
 
 
 
 
 
 
 
 
 
 
 
 
 
 

 
 
 
 
 
 
  у рукі гітару і пачаў спяваць свае пес- 
  ні.   “Портленд” нават  і  я пачаў пад- 
  пяваць, а такое бывае вельмі рэдка. 
           Уладзімір Дзюба расказаў пра  
  “Абажур”, пра тое, у якіх умовах даво- 
    дзіцца працаваць, пра яснасць накірун- 

каў і асабістую непахіснасць у прынцыповых пытаннях.   Пачуццё гумару  
ў Дзюбы - на вышейшым узроўні. Мы былі проста зачараваныя,  калі Ўла- 
дзімір апавядаў пра тое, як людзі з вялікімі зоркамі на пагонах прымушалі  
яго падпісаць згоду на ўступленне ў  “народнае апалчэніе”,  якое ўзнікла па  
нейкаму “сакрэтнаму” указу: 
“--  Вось тут падпішыце!    --  Дайце мне пачытаць той указ.    --  Не можам.     

  --  Чаму?    --  Дык указ сакрэтны - мы яго самі не бачылі”... 

     Сумнавокая Таццяна Мельнічук дала некалькі практычных парад, --  на- 
прыклад, як будаваць адносіны з міліцыянтамі падчас правядзення вулічных акцый. 
     А  калі прысутны Барыс Бухель  узняў пытанне  аб  вучобе маладых правінцыяльных жур- 
налістаў, увесь прэзідыум варухнуўся   --   і нам быў прадэманстраваны майстар-клас высока- 
га ўзроўню пад назвай “Рэдкалегія “Абажура” абмяркоўвае праблему”.  І  вынікам гарачай ды-
скусіі з’явілася даручэнне Генадзю Судніку,  як прадстаўніку БАЖа на Магілёўшчыне,  заўсё- 
ды  трымаць тут руку на пульсе… 
     Гэта добра,  што людзі  з менскага асфальту імкнуцца да першароднасці правінцыйных па- 
леткаў.  Сіла заўсёды ідзе ад зямлі,  ад каранёў. 
                                                                                                                  Мікола ЯЦКОЎ. 
                                                                                                                    Фотаздымкі аўтара. 

Спявае Андрэй БАСТУНЕЦ. 

ядомаму  магілёўска- 

му  вучонаму - гісто- 

рыку, прафесару Уні- 

версітэта імя А.Куляшова 

Ігару  Марзалюку   не  да- 

дуць   спакойна   памерці 

сваёй смерцю.  То тут, то 

там  равуць  экскаватары, 

угрызаючыся  ў магілёўс- 

кія  культурныя  слаі  і  ў 

прафесарскае  сэрца.  Усе 

ведаюць,   што,  пачаўшы 

нешта капаць,  трэба спа- 

чатку пазваць Марзалюка 

са  студэнтамі -археолага- 

мі,  але  практычна ніколі 

гэта не робіцца. Вось све- 

жы  прыклад:  11 чэрвеня 

пад  вокнамі  будынка фі- 

лармоніі,   што  месціцца  

на старажытнай Тэатраль- 

най плошчы,  экскаватар  пачаў  капаць траншэю. 

І праз колькі хвілін узнікла гара з рэшткаў чырво- 

най цэглы,  а  з-пад зямлі паказаліся нейкія стара- 

жытныя падмуркі.  Тут бы  і  папрацаваць шаноў- 

наму прафесару,  але дзе там!..  

     Праўда,  трэба адзначыць,  што  пасля экскава- 

тара  ўсё  рабілася вельмі акуратна:  адзін працаў- 

нік  з  рыдлёўкай корпаўся ў ямцы,  а астатнія ча- 

тырнаццаць (!)  чалавек  вельмі ўважліва за ім на- 

зіралі.  Можа  гэта  новая  методыка  правядзення  

работ  з  улікам  наяўнасці  гісторыка-археалагіч- 

ных каштоўнасцяў? 

     А  можа  крыху  пазней  і  прыбег доктар гіста- 

рычных навук Марзалюк  -  каб,  убачыўшы  гэты 

вэрхал,  атрымаць  свой чарговы перадінфарктны 

стан… 

     Шаноўныя  будаўнікі!    Дайце  прафесару  да- 

жыць да глыбокай старасці  і  спакойна памерці ў 

атачэнні шматлікіх вучняў!   Ці вы не людзі?.. 

                                                Мікола ЯЦКОЎ. 

І  такія сустрэчы 
здараюцца  

на  магілёўскай 
Тэатральнай 

плошчы.  
І  кожнае  
стагоддзе 

сцвярджае: 
з  каханнем  

нельга 
жартаваць!.. 

        Фотаздымкі М.Яцкова. 


